
 

 

 

 

“Dini etiqad azadlığı haqqında” Azərbaycan Respublikasının Qanununda 

dəyişiklik edilməsi barədə 

 Azərbaycan Respublikasının Milli Məclisi Azərbaycan Respublikası 

Konstitusiyasının 94-cü maddəsinin I hissəsinin 1-ci bəndini rəhbər tutaraq 

qərara alır: 

 “Dini etiqad azadlığı haqqında” Azərbaycan Respublikasının Qanununda 

(Azərbaycan Respublikası Ali Sovetinin Məlumatı, 1992, № 16, maddə 694; 

Azərbaycan Respublikasının Qanunvericilik Toplusu, 1997, № 3, maddələr 171, 

226, № 4, maddə 287; 1998, № 1, maddə 16; 2001, № 12, maddə 736; 2002,      

№ 6, maddə 328, № 12, maddə 692; 2003, № 1, maddə 16; 2005, № 8, maddə 

684; 2009, № 5, maddə 314, № 7, maddələr 512, 517; 2011, № 2, maddə 71,   

№ 7, maddə 604; 2013, № 3, maddə 217, № 4, maddə 355; 2015, № 4, 

maddələr 364, 367, № 11, maddə 1257, № 12, maddə 1443; 2016, № 12, 

maddə 1985; 2017, № 6, maddə 1047; 2020, № 7, maddə 826; 2021, № 6         

(I kitab), maddə 545) aşağıdakı dəyişikliklər edilsin: 

 1.8-ci maddə üzrə: 
 1.1. ikinci hissədə “təşkilat məsələlərində” sözləri “dini məsələlərdə” sözləri 
ilə əvəz edilsin; 
 1.2. üçüncü hissə üzrə: 
 1.2.1. birinci cümlədə “rəhbərlik edən din xadimləri müvafiq icra hakimiyyəti 
orqanına məlumat verilməklə Qafqaz Müsəlmanları İdarəsi” sözləri “din xadimləri 
Qafqaz Müsəlmanları İdarəsinə məlumat verilməklə müvafiq icra hakimiyyəti 
orqanının müəyyən etdiyi orqan (qurum)” sözləri ilə əvəz edilsin; 
 1.2.2. ikinci cümlədə “müvafiq icra hakimiyyəti orqanının müəyyən etdiyi 
orqanın (qurumun) nümayəndəsinin” sözləri “Qafqaz Müsəlmanları İdarəsinin 
nümayəndələrinin və mütəxəssislərin” sözləri ilə əvəz edilsin; 
 1.3.yedinci hissə ləğv edilsin. 
 2. 9-1.4-cü maddə aşağıdakı redaksiyada verilsin: 
 “9-1.4. Dini qurumun hüquqi ünvanı dəyişdikdə bu barədə müvafiq icra 
hakimiyyəti orqanının müəyyən etdiyi orqana (quruma) 10 (on) gün müddətində 
məlumat verir.”. 



 3. 11.3-cü maddə ləğv edilsin. 
 4. 12-ci maddə üzrə: 
 4.1. birinci hissənin ikinci cümləsində “qurumlar” sözü “icmalar” sözü ilə, 
“qurumlara dini mərkəz və idarələr tərəfindən” sözləri “icmalara bu Qanunla 
müəyyən olunmuş qaydada” sözləri ilə əvəz edilsin və həmin cümləyə “fəaliyyət” 
sözündən əvvəl “dini” sözü əlavə edilsin; 
 4.2. ikinci və üçüncü hissələr aşağıdakı redaksiyada verilsin: 
 “Dini qurumlar (dini icmalar bu maddənin üçüncü hissəsində nəzərdə 
tutulmuş sənədlər nəzərə alınmaqla) dövlət qeydiyyatına alınması üçün müvafiq 
icra hakimiyyəti orqanının müəyyən etdiyi orqana (quruma) təsis protokolu, 
nizamnaməsi, habelə “Hüquqi şəxslərin dövlət qeydiyyatı və dövlət reyestri 
haqqında” Azərbaycan Respublikasının Qanununda nəzərdə tutulmuş digər 
sənədlər əlavə olunmuş ərizə ilə müraciət edir.  
 Dini icmaların təqdim etdiyi ərizəyə onu təsis etmiş azı əlli nəfər yetkinlik 
yaşına çatmış şəxs və ya onların səlahiyyətli nümayəndələri, habelə 
vətəndaşlığı, yaşayış yeri və doğum tarixi göstərilməklə dini icmanı təsis edən 
şəxslərin siyahısı, şəxsiyyətlərini təsdiq edən sənədlərin surəti, dini təlimin 
əsasları, o cümlədən dini icmanın yaranması tarixi, onun fəaliyyətinin forma və 
metodları, ənənələri, ailəyə, nikaha və təhsilə münasibət, həmin icmanın 
üzvlərinin hüquq və vəzifələrinə qoyulan məhdudiyyətlər barədə məlumatlar 
əlavə edilir.”; 
 4.3. beşinci hissədə “dini mərkəz və idarələrin vasitəsilə” sözləri “(bu 
Qanunun 9-1.4-cü maddəsi ilə müəyyən edilmiş hal nəzərə alınmaqla)” sözləri ilə 
əvəz edilsin. 
  5. 18-ci maddə üzrə: 
  5.1. dördüncü hissənin birinci cümləsinə “ianələri” sözündən sonra           
“, o cümlədən ianə edilmiş pul vəsaitlərini nağd və ya bank, poçt, plastik kart, 
elektron ödəmə sistemləri yaxud internet vasitəsilə” sözləri əlavə edilsin; 
 5.2. ikinci və üçüncü cümlələr müvafiq olaraq üçüncü və dördüncü 
cümlələr hesab edilsin və həmin hissəyə aşağıdakı məzmunda ikinci cümlə əlavə 
edilsin: 
 “İanə edilmiş pul vəsaitlərinin dini qurumlar tərəfindən qəbul edilməsi 
qaydasını müvafiq icra hakimiyyəti orqanının müəyyən etdiyi orqan (qurum) 
müəyyən edir.”. 

